
Учинчи амал

Аллоҳ таолони доим зикр қилиб юриш. Тилда ҳам, қалбда ҳам, амалда ҳам,
ҳолда ҳам Аллоҳнинг зикрини тўхтатмаслик. Зеро, банданинг муҳаббатдан
насибаси Аллоҳ таолони зикр қилишдан бўлган насибаси миқдорича
бўлади.

Киши нимани кўп яхши кўрса, ўшани кўп эсга олади. Аллоҳ таолони кўп
яхши кўрса, Аллоҳни, футболни кўп яхши кўрса, футболни, пулни кўп яхши
кўрса, пулни, хотинларни кўп яхши кўрса, хотинларни эсга олади. Мўмин-
мусулмон киши учун энг маҳбуб нарса Аллоҳ ва Унинг Расули бўлиши
керак.

َمَّلَسَو ِهْيَلَع ُهللا ىَّلَص ِّيِبَّنلا ِنَع ،ُهْنَع ُهللا يِضَر ٍكِلاَم ِنْب ِسَنَأ ْنَع
َّبَحَأ ُهُلوُسَرَو ُهللا َنوُكَي ْنَأ :ِناَميِإْلا َةَواَلَح َدَجَو ِهيِف َّنُك ْنَم ٌثاَلَث :َلاَق 
ْنَأ َهَرْكَي ْنَأَو ىَلاَعَت ِهللِ اَّلِإ ُهُّبِحُي اَل َءْرَمْلا َّبِحُي ْنَأَو اَمُهاَوِس اَّمِم ِهْيَلِإ
.َدُواَد اَبَأ اَّلِإ ُةَسْمَخْلا ُهاَوَر .ِراَّنلا يِف َفَذْقُي ْنَأ ُهَرْكَي اَمَك ِرْفُكْلا يِف َدوُعَي

Анас ибн Молик розияллоҳу анҳудан ривоят қилинади:



«Набий соллаллоҳу алайҳи васаллам: «Уч нарса борки, улар кимда
бўлса, иймон ҳаловатини топади: Аллоҳ ва Унинг Расули унинг учун
икковларидан ўзга ҳамма нарсадан маҳбуб бўлмоқлари, бир кишига
фақат Аллоҳ таоло учунгина муҳаббат қилмоғи ва куфрга қайтишни
худди оловга ташланишни ёмон кўргандек ёмон кўриши», дедилар».

Бешовларидан Абу Довуд ривоят қилмаган.

Қайси бир қалб Аллоҳ таолонинг зикри билан ором топмаса, у касалланган,
ўлик қалбдир. Чунки, Аллоҳ таоло Қуръони Каримда шундай деб марҳамат
қилган:

ُّنِئَمْطَت ِهّللا ِرْكِذِب َالَأ ِهّللا ِرْكِذِب مُهُبوُلُق ُّنِئَمْطَتَو ْاوُنَمآ َنيِذَّلا
ُبوُلُقْلا

«Улар иймон келтирган ва Аллоҳнинг зикри ила қалблари ором
топганлардир. Огоҳ бўлингким, Аллоҳнинг зикри ила қалблар ором
топур!» (Раъд сураси, 28-оят).

Банда Аллоҳ таолони зикр қилса, Аллоҳ таоло у бандасини зикр қилади.
Роббимиз Қуръони Каримда шундай деб марҳамат қилган:

ِنوُرُفْكَت َالَو يِل ْاوُرُكْشاَو ْمُكْرُكْذَأ يِنوُرُكْذاَف

«Бас, Мени зикр қилинг, сизни эсларман. Ва Менга шукр қилинг,
куфр келтирманг» (Бақара сураси, 152-оят)

ِهْيَلَع ُهللا ىَّلَص ِهللا ُلوُسَر َلاَق :َلاَق ُهْنَع ُهللا يِضَر َةَرْيَرُه يِبَأ ْنَع
َنيِح ُهَعَم اَنَأَو .يِب يِدْبَع ِّنَظ َدْنِع اَنَأ :َّلَجَو َّزَع ُهللا ُلوُقَي :َمَّلَسَو
يِف يِنَرَكَذ ْنِإَو ،يِسْفَن يِف ُهُتْرَكَذ ِهِسْفَن يِف يِنَرَكَذ ْنِإَف ،يِنُرُكْذَي
،اًعاَرِذ ِهْيَلِإ ُتْبَّرَقَت اًرْبِش َّيَلِإ َبَرَتْقا ِنِإَو .ُهْنِم ٍرْيَخ ٍإَلَم يِف ُهُتْرَكَذ ٍإَلَم
ُهُتْيَتَأ يِشْمَي يِناَتَأ ْنِإَو ،اًعاَب ِهْيَلِإ ُتْبَرَتْقا اًعاَرِذ َّيَلِإ َبَرَتْقا ِنِإَو
.ُّيِذِمْرِّتلاَو ِناَخْيَّشلا ُهاَوَر .ًةَلَوْرَه

Абу Ҳурайра розияллоҳу анҳудан ривоят қилинади:

«Расулуллоҳ салаллоҳу алайҳи вассалам: «Аллоҳ азза ва жалла:
«Мен бандам мен ҳақимда нима гумон қилса, ўшандайман. У Мени
зикр қилган чоғда, Мен у биланман. У Мени ичида зикр қилса, Мен
ҳам уни ичимда зикр қиламан. У Мени жамоат ичида зикр қилса, М
ен ҳам унинг жамоатидан яхшироқ жамоат ичида зикр қиламан.
Агар у Менга бир қарич яқинлашса, Мен унга бир аршин
яқинлашаман. Агар у Менга бир аршин яқинлашса, Мен унга бир



қулоч яқинлашаман. Агар у Мен томон юриб келса, Мен у томон
югуриб бораман» деди», дедилар».

Икки шайх ва Термизий ривоят қилганлар.

Нозимжон Ҳошимжон тайёрлади

